
San Blaje: En lönesc ai 3 de forà èl festa de San Blaje. Por ciafé la benedisciun èl deplü 
poscibilitês: cösta domëgna ai 2 de forà dô la gran mëssa y dô la mëssa da sëra, y en lönesc 
ai 3, dô la mëssa da doman. An la prëia cuntra maraties al col y cuntra la tontaziun dal mal.

Clubs alcolisć: En gaujiun dal Dé dla Vita, ai 2 de forà, vëgnel recordé che al è tla Val 
Badia 2 clubs de alcolisć en tratamont co dëida da se destaché dla dependonza dal alcohol 
y mëter man na vita nea. Al è grups de porsones co s’encunta en iade al’edema por se daidé 
önn con l’ater. Susc èl rio da se delibré da na dependonza, an adora l’aiüt de valgügn, al ô 
ester coraje da damané aiüt. De cösc vers po chi de familia fà trep. Le Club Boè s’encunta 
vigne dédemesaledema ales 8 da sëra te local sora i stödafüs, sö La Ila. Porsona de contat 
è Mathilde al nr. 335/6977604. Le Club Pütia s’encunta vigne dédôlönesc ales 8 da sëra te 
Raiun Sozial a Picolin. Enformaziuns ciafun pa Paul al 348/6108479.

Familia: Dal 1991 à la ”Schönstatt-Bewegung” de Österreich istituì la ”Akademie für 
Familienpädagogik”, en proiet co à porté trec früć. De merz 2014 pëia ia en curs nö por pêrs 
maridês. Te cösta formaziun de dui agn nen vara da renforzé le matrimone y dal garaté dla 
vita de familia. Prenotaziuns y enformaziuns pla Fam. Fischnaller da Teis al 0472/844548.

Curs: Terapia dl’ert. 4 encuntades, por sté adöm a deponje y modelé l’arjila, se tó tomp por 
se enstësc. Al n’ô nia ester esperionza tl’ert, mâ ligrëza da esperimenté tecniches nees y vëia 
da se lascé ete te nosta creativité personala. Dates: dédôlönesc ai 11, 18 y 25 de forà, y ai 4 
de merz, dales 9 ales 11 o dales 16:30 ales 18:30, te biblioteca d’Al Plan. Le curs è debann.

Referat: En lönesc ai 3 de forà ales 8 da sëra vëgnel prejenté te salf d’Istitut Ladin a San 
Martin le Grup de Volontariat y söes ativitês, desco inće proieć enteressanć por nosta valada. 
Referëntes è Marina Crazzolara y Tarina Clara.

Gara de paslunch: Le Zënter Families Mareo organisëia na gara de paslunch da sëra, en 
dédemesaledema ai 12 de forà. An s’encunta ales 18:00 ete en chi Pëscpësc. I mius pëia d’Al 
Plan demez ales 18:15. En ater grup pëia ia ta Fodara Masarônn ales 18:30. Al è preodü da 
se mangé na pasta ta Pederü encër les 20:00. Düć è enviês da fà empara. Prenotaziuns pa 
Luca Kastlunger al 338/6690440.

ASC Mareo: Le ASC Mareo chir en afitadin por le Bar Ćiamaor ete dal ćiamp dal sport. 
Enformaziuns plü monüdes ciafun da Albin Winkler al nr. 348/2232252.

Enformaziuns y Condolianzes

E-Mail: ploaniaalplan@gmail.com - Radio de Ploania: 93,00 MhZ
Telefônn y fax de calogna 0474/501006

Gejù à dit: „Chi co crëi te mè, vir inće sce ai mör!“
La comunité tol comié da Clara Tamers vëd. Oberbacher
morta al’eté de 87 agn. Ai familiars ti va les condolianzes 

plü sontides. Che Clara pòi palsé tla pêsc de Dio! 




